
ᑐᓂᔭᐅᔪᑦ ᐅᕗᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᓯᑎᐱᕆ 2021 
 

ᐆᒧᖓ 

 

ᑐᑭᓯᒋᐊᕈᑏᑦ: X        ᐃᓱᒪᓕᐅᕐᓂᖅ:  

 

ᐱᔾᔪᑎᖓ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ − ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᐅᓚᓂᖏᓐᓄᑦ ᑐᑭᓯᒋᐊᕈᑏᑦ 

 

ᑐᑭᓯᒋᐊᕈᑏᑦ:  

 

ᐃᒪᕐᒥᐅᑕᐃᑦ ᐆᒪᔪᐃᑦ:  

1) ᑑᒑᓖᑦ: 

• DFO ᐱᕙᓪᓕᐊᓂᖃᖅᑐᑦ ᐱᓕᕆᖃᑎᖃᖅᑐᑎᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ (HTOs/HTAs) 

2020/21 ᑑᒑᓕᓐᓄᑦ ᓂᕕᖓᑖᑦ ᐅᑎᖅᑎᑕᐅᔪᑦ ᐊᒻᒪ ᓇᓗᓴᐃᔭᖅᑕᐅᓂᖏᑦ ᑑᒑᓕᑦᑕᐅᔪᑦ 

ᑭᓪᓕᓯᓂᐊᖅᑕᐅᓯᒪᔪᑦ. ᑖᓐᓇ ᐱᖃᓯᐅᔾᔨᔪᖅ ᐋᖅᑭᑦᑕᐅᓂᖓ ᐊᖏᓂᖓ ᐊᕐᕌᒍᒧ ᐊᓯᐊᓅᖅᑕᐅᔪᑦ 

ᓂᕕᖓᑖᑦ ᐊᑐᐃᓐᓇᐅᓂᖏᑦ. 

• 2021/22 ᑑᒑᓕᓐᓂᑦ ᕿᓚᓗᒐᕋᓱᐊᕐᓂᖅ ᐱᒋᐊᖅᓯᒪᓕᖅᑐᖅ ᐊᒻᒪ ᑎᓴᒪᓕᒫᑦ ᓄᓇᓕᐅᔪᑦ 

ᓂᕕᖓᑖᓕᓐᓄᑦ (ᐃᑉᐱᐊᕐᔪᒃ, ᑲᖏᖅᑐᒑᐱᒃ, ᒥᑦᑎᒪᑕᓕᒃ, ᐊᒻᒪ ᕿᑭᑕᖅᔪᐊᖅ) ᐱᒋᐊᖅᓯᒪᓂᐊᓕᖅᑐᑦ 

ᐊᐅᔭᒃᑯᑦ ᕿᓚᓗᒐᕋᓱᓐᓂᖓ ᐅᓇ ᑲᑎᒪᓂᐅᓕᖅᑎᓪᓗᒍ. DFO ᐱᓯᒪᔪᑦ ᐊᒥᓲᓂᖅᓴᓂᑦ ᓄᓇᓕᒻᒧᑦ 

ᐃᓕᐅᖅᑲᖅᑕᐅᔪᓂᑦ ᐃᓱᒪᓕᐅᓂᕐᒧᑦ ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᓐᓂᑦ ᐱᖃᓯᐅᑎᓪᓗᑎ 

ᐊᕐᕌᒍ ᐊᓯᐊᓅᖅᑐᑦ ᐊᒥᓲᓂᖏᑦ. ᑑᒑᓕᓐᓄᑦ ᓂᕕᖓᑖᑦ ᐊᒻᒪ ᑐᑭᓯᒋᐊᕈᑏᑦ 2021/22 

ᕿᓚᓗᒐᕋᓱᐊᓇᒧᑦ ᐊᐅᓪᓚᖅᑎᑕᐅᓯᒪᔪᑦ ᓄᓇᓕᓕᒫᓄᑦ. ᑭᖑᓪᓕᖅᐹᒥ ᐃᓕᐅᖅᑲᖅᑕᐅᓂᖏᓐᓄᑦ 

ᐃᓱᒪᓕᐅᕐᓂᐅᔪᑦ ᓇᓗᓇᐃᖅᑕᐅᓯᒪᓕᕈᑎ, ᐊᒥᐊᒃᑯᖏᑦ 2021/22 ᓂᕕᖓᑖᑦ ᑐᓂᐅᖅᑲᖅᑕᐅᓂᐊᖅᑐᑦ 

ᓄᓇᓕᓐᓄᑦ. 

• DFO ᑲᔪᓯᑎᑦᑏᓇᖅᑐᑦ ᐃᕐᖏᓐᓈᕈᑎᒃᑯᑦ ᑲᑎᒪᓂᕐᒧᑦ ᓄᓇᕗᒻᒥ ᑑᒑᓕᕆᔨᓂᑦ 2021 

ᐊᐅᓚᑦᑎᖃᑎᒌᑦᑐᓕᒫᑦ ᑲᑐᔾᔨᖃᑎᒌᑦ ᐊᑐᐃᓐᓇᐅᓂᐊᖅᑎᓪᓗᒋᑦ ᐃᓚᐅᖃᑕᐅᓗᑎ. ᑖᓐᓇ ᑲᑎᒪᓂᐅᔪᖅ 

ᐱᖃᓯᐅᔾᔨᓂᐊᖅᑐᖅ ᐅᖃᐅᓯᖃᓂᕐᒥᑦ ᓴᖅᑭᖅᑎᑕᐅᕋᑖᓚᐅᖅᑐᓂᑦ ᖃᐅᔨᓴᖅᑎᓂᑦ ᐅᖃᐅᔾᔨᒋᐊᕈᑦ 

ᓴᓐᓂᕈᑎᐅᑉ ᐃᒪᖓ ᐊᒻᒪ ᖃᐅᕐᓇᖅ ᑑᒑᓕᖏᓐᓄᑦ ᐊᒻᒪ ᐱᒋᐊᖅᑎᑎᓪᓗᑎ ᕿᒥᕐᕈᓂᕐᒥ 

ᐃᓚᓕᐅᔾᔭᐅᓯᒪᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᑑᒑᓕᓐᓄᑦ ᓄᓇᕗᒻᒥ ᓇᔪᖅᑕᐅᔪᓂᑦ.  

 

2) ᐊᐃᕖᑦ: 

• ᒐᕙᒪᑐᖃᒃᑯᑦ ᒥᓂᔅᑕᖓ ᐃᒪᕐᒥᐅᑕᓕᕆᔨᒃᑯᑦ ᐊᖏᖅᓯᓯᒪᔪᖅ ᑲᑎᑦᑐᒋᑦ 27 ᐊᐃᕝᕙᒐᓱᑐᐃᓐᓇᓂᕐᒧᑦ 

2021 (ᓴᓪᓖᑦ 23 ᐊᒻᒪ ᐊᕐᕕᐊᑦ 4). ᐊᐃᕝᕙᒐᓱᑐᐃᓐᓇᓂᕐᒧᑦ ᐊᐅᓪᓚᕈᔾᔨᔩᑦ ᖃᐅᔨᒃᑲᖅᑕᐅᓯᒪᔪᑦ 2021 

ᐊᐃᕝᕙᒐᓱᑐᐃᓐᓇᓂᕐᒧᑦ ᐃᓕᐅᖅᑲᖅᑕᐅᔪᑦ ᐊᖏᖅᑕᐅᓂᖏᓐᓄᑦ.  

• DFO ᐃᖅᑲᓇᐃᔭᖃᑎᖃᖅᑐᑦ ᐊᐃᕝᕙᒐᓱᑐᐃᓐᓇᓂᕐᒧᑦ ᐊᐅᓪᓚᕈᔾᔨᓂᑦ ᐱᔭᐅᓂᖏᓐᓄᑦ 

ᐱᔭᐅᔭᕆᐊᖃᖅᑐᓂᑦ ᑐᑭᓯᒋᐊᕈᑎᓂᑦ ᐃᓂᔅᓴᓕᐅᖅᓯᒪᔪᓄᑦ ᐊᐃᕝᕙᒐᓱᑐᐃᓐᓇᓂᕐᒧᑦ ᐊᒻᒪ 

ᑐᓂᐅᖅᑲᖅᑕᐅᓂᖏᓐᓄᑦ ᐊᐃᕝᕙᒐᓱᑐᐃᓐᓇᓂᕐᒧᑦ ᑲᑎᖅᑐᖅᑕᐅᓯᒪᔪᑦ, ᐱᖃᓯᐅᔾᔨᔪᑦ ᐊᐃᕝᕙᒐᓱᓐᓂᕐᒧᑦ 

ᐅᓂᒃᑳᓄ ᑕᑕᑎᕆᐊᓕᒃ, ᖃᐅᔨᓴᐅᑎᔅᓴᐃᑦ, ᐊᒻᒪ ᓚᐃᓴᓐᓯ. 

• DFO ᖃᐅᔨᒃᑲᖅᑕᐅᓯᒪᔪᑦ ᐊᐃᕝᕙᒐᓱᑐᐃᓐᓇᓂᕐᒧᑦ ᐸᕐᓇᑕᐅᔪᑦ ᓴᓪᓕᓄᑦ ᑕᒪᑐᒪᓂ ᐊᕐᕌᒍᒥ. 

ᐊᐃᕝᕙᒐᓱᑐᐃᓐᓇᓂᕐᒧᑦ ᐸᕐᓇᑕᐅᓯᒪᔪᖃᖏᑦᑐᖅ ᐊᕐᕕᐊᓄᑦ ᑕᒪᑐᒪᓂ ᐊᐅᔭᒥ ᐱᔾᔪᑎᒋᓪᓗᒍ 

ᓄᕙᒡᔪᐊᕐᓇᖅ−19.  

• ᓄᓇᓕᒻᒧᑦ ᐊᐅᓚᑕᐅᔪᑦ ᐆᒪᔪᖅᑕᐅᔪᓂᑦ ᖃᐅᔨᓴᖃᑦᑕᓂᕐᒧᑦ (CBCM) ᐱᓕᕆᐊᖅ ᐊᐃᕕᕐᓄᑦ 

ᑲᔪᓯᓂᖃᓕᖅᑐᖅ ᑎᓴᒪᖓᓐᓂ ᐊᕐᕌᒍᒐ ᓄᓇᓕᖓᓂ ᓴᓂᕋᔭᒃ ᓄᓇᓕᒻᒥ ᐊᐅᓚᑦᑎᔨᒥᑦ 

ᐃᖅᑲᓇᐃᔭᖅᑎᑎᒃᑲᓂᖅᑐᑎ 2021 ᐊᐃᕝᕙᒐᓱᓐᓂᕐᒧᑦ. ᐱᔾᔪᑎᒋᔭᖓ CBCM ᐱᓕᕆᐊᖅ 

ᐱᕈᖅᑎᑦᑎᓗᓂ, ᐱᐅᓯᑎᒋᐊᕐᓗᒍ ᐆᒪᔪᖅᑕᐅᔪᓂᑦ ᑐᓴᖅᑎᑦᑎᓂᕐᒧᑦ ᐊᒻᒪ ᓇᓗᓇᐃᕐᓗᒋᑦ 

ᐊᕙᑎᓕᕆᓂᕐᒧᑦ ᐊᒻᒪ ᐆᒪᔪᓄᑦ ᐱᒻᒪᕆᐅᓂᖏᓐᓄᑦ ᓇᒦᓐᓂᖏᑦ. DFO ᐊᒻᒪ ᐊᕐᕕᐊᑦ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ ᐊᖏᓪᓕᒋᐊᖅᑎᑦᑎᓚᐅᖅᑐᑦ CBCM ᐱᓕᕆᐊᒥᑦ ᐊᐃᕕᕐᓄᑦ ᐱᓕᕆᐊᖅ ᐊᐃᕕᕐᓄᑦ 

ᓴᓪᓕᓄᑦ 2020 ᐊᑐᓕᖅᑎᑕᐅᕙᓪᓕᐊᓂᖃᖅᑐᓂ 2021, ᐊᒻᒪ ᓄᓇᓕᒻᒥ ᐊᐅᓚᑦᑎᔨ 

ᐃᖅᑲᓴᐃᔭᖅᑎᑕᐅᕋᑖᖅᓯᒪᔪᖅ ᑕᕝᕙᓂ ᓄᓇᓕᒻᒥᑦ. 

 

3) ᐸᓐᓂᖅᑑᖅ ᐃᑭᖓᓂ ᕿᓚᓗᒐᐃᑦ: 

• ᐸᓐᓂᖅᑑᖅ ᐃᑭᖓᓂ ᕿᓚᓗᒐᐃᑦ ᕿᓚᓗᒐᓕᕆᔩᑦ ᑲᑎᒪᖃᑦᑕᐃᓇᖅᑐᑦ ᐃᕐᖏᓐᓈᕈᑎᒃᑯᑦ 

ᓄᕙᒡᔪᐊᓇᕐᒧᑦ ᑭᓪᓕᖃᖅᑎᑕᐅᒐᓗᐊᖅᑎᓪᓗᒋᑦ ᐃᓄᑦᑎᒍᑦ ᑲᑎᒪᓂᐅᔪᑦ. 2021-ᒥ, ᐅᖄᓚᐅᑎᒃᑯᑦ 

ᑲᑎᒪᓂᖃᓚᐅᖅᑐᑦ ᔮᓐᓄᐊᕆ, ᕕᕝᕗᐊᕆ, ᐊᒻᒪ ᒫᑦᓯ. ᐃᐳᕈᒥ ᑲᑎᒪᓂᐅᔪᖅ ᓄᖅᑲᖅᑎᑕᐅᓚᐅᖅᑐᖅ 

ᓄᕙᒡᔪᐊᓇᖅᑕᖃᓕᖅᑎᓪᓗᒍ ᕿᑭᖅᑖᓗᒻᒥ, ᑭᓯᐊᓂ ᕿᓚᓗᒐᓕᕆᔩᑦ ᑲᑎᒪᒋᐊᒃᑲᓐᓂᕈᓐᓇᓚᐅᖅᑐᑦ 

ᔫᓂᒥᑦ. ᑭᖑᓪᓕᕐᒥ ᐅᖄᓚᐅᑎᒃᑯᑦ ᑲᑎᒪᓂᖃᓛᖅᑐᑦ ᐸᕐᓇᑕᐅᓯᒪᔪᑦ ᓄᖑᖏᓐᓂ ᐋᒡᒋᓯ.  

• ᐊᕐᕌᒍᑕᒫᑦ ᐸᓐᓂᖅᑑᖅ ᐃᑭᖓᓂ ᕿᓚᓗᒐᐃᑦ ᕿᓚᓗᒐᕐᓂᐊᕐᓂᖏᑦ ᐱᔭᕇᖅᓯᒪᓕᖅᑐᑦ. ᔪᓚᐃ 22−ᒥ, 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᖃᐅᔨᒃᑲᐃᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᑰᑕᖓ 41 

ᑎᑭᑕᐅᓯᒪᓕᖅᑐᓂ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑐᑦ ᒪᑐᔭᐅᓂᖓᓄᑦ ᑐᓴᖅᑎᑎᔾᔪᑎᒥᑦ 

ᕿᓚᓗᒐᕋᓱᓐᓂᕐᒧᑦ.  

 

4) ᐊᕐᕖᑦ: 

• ᑭᕙᓪᓕᕐᒥ, DFO ᑐᓂᓯᓚᐅᖅᑐᑦ ᐃᒪᕐᒥᐅᑕᓂ ᐆᒪᔪᓂᑦ ᓚᐃᓴᓐᓯᒥ ᓴᓪᓕᓄᑦ ᔪᓚᐃ 6 ᐊᒻᒪ 

ᖃᒪᓂᑦᑐᐊᖅ ᔪᓚᐃ 15, 2021-ᒧᑦ ᐊᕐᕕᒐᓱᐊᓂᕐᒧᑦ. ᓴᓪᓖᑦ ᐊᕐᕕᓚᐅᖅᑐᑦ ᔪᓚᐃ 10 ᐊᒻᒪ ᑐᓂᓯᓯᒪᔪᑦ 

ᐊᖑᓇᓱᓐᓂᕐᒧᑦ ᑐᑭᓯᒋᐊᕈᑎᓂᑦ ᐃᒪᕐᒥᐅᑕᓕᕆᔨᒃᑯᓐᓄᑦ. ᖃᐅᔨᓴᕋᔅᓴᐃᑦ ᓄᐊᑕᐅᓂᖏᑦ 

ᐱᕙᓪᓕᐊᓂᖃᖅᑐᑦ ᒫᓐᓇᐅᔪᒥᑦ.  

• ᕿᑭᖅᑖᓗᒻᒥ, ᕿᑭᕐᑕᖅᔪᐊᖅ ᐱᓯᒪᔪᑦ ᐊᖏᖅᑕᐅᓂᖓᓄᑦ ᐊᕐᕕᓂᐊᓂᕐᒧᑦ ᑭᓯᐊᓂ 

ᐊᕐᕕᓐᓂᐊᕈᒪᒍᓐᓃᓚᐅᖅᑦ, ᐱᔾᔪᑎᒋᓪᓗᒍ ᓄᔭᒡᔪᐊᕐᓇᖅ-19 ᐃᓱᒫᓘᑕᐅᔪᓂᑦ. 

• ᕿᑎᕐᒥᐅᓂᑦ, ᑕᓗᕐᔪᐊᖅ ᐱᓯᒪᔪᑦ ᐊᖏᖅᑕᐅᓂᖓᓄᑦ ᐊᕐᕕᓂᐊᓂᕐᒧᑦ ᑭᓯᐊᓂ 

ᐊᕐᕕᓐᓂᐊᕈᒪᒍᓐᓃᓚᐅᖅᑦ, ᐱᔾᔪᑎᒋᓪᓗᒍ ᐊᑦᑕᓴᐃᖅᓯᒍᓐᓇᖏᓐᓂᖏᓐᓄᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᒻᒪ 

ᐱᕕᔅᓴᑭᓗᐊᕐᓂᖓᓄᑦ ᐊᑐᐃᓐᓇᕈᐃᓇᓱᐊᕐᓗᓂ.  

• DFO ᒫᓐᓇᐅᒧᒥᑦ ᐸᕐᓇᐃᔪᑦ ᐅᖄᓚᐅᑎᒃᑯᑦ ᑲᑎᒪᓂᖃᕐᓗᑎ ᐊᕐᕕᓕᕆᔨᓂᑦ ᓯᑎᐱᕆᒥ 2021 

ᑲᔪᓯᑎᑕᐅᓗᓂ ᐃᓚᒋᔭᐅᑎᑕᐅᓂᖓ ᐱᕙᓪᓕᐊᑎᑕᐅᓂᖓᓄ ᐃᓚᒋᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ (IFMP). 

 

ᐊᑯᑭᑦᑐᑦ ᖃᓕᕋᓕᖏᑦ (ᓇᑖᕐᓇᐃᑦ):  

1) ᐸᓐᓂᖅᑑᖅ ᐃᑭᖓᓂ ᖃᓕᕋᓕᓐᓂᐊᕐᓂᖅ 

• DFO ᐃᖅᑲᓇᐃᔭᖃᑎᖃᐃᓐᓇᖅᑐᑦ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑐᑐᔾᔨᖃᑎᒌᖏᓐᓂ ᓚᐃᓴᓐᓯᒥ 

ᑎᒍᒥᐊᖅᑎᐅᓪᓗᑎ ᐸᓐᓂᖅᑑᖅ ᐃᑭᖓᓂ ᖃᓕᕋᓕᓐᓂᑦ ᐊᐅᓚᑦᑎᓂᕐᒧᑦ ᓇᒦᓐᓂᖓ (CSTMA) 

ᐸᕐᓇᐅᑎᓂᑦ ᐊᐅᔭᒃᑯᑦ ᐃᖃᓗᓕᕆᖕᓂᕐᒥᑦ. ᐅᑯᓇᖓᑦ 500 ᑕᓐᔅ ᑲᑎᑦᑐᒋᑦ ᖃᓕᕋᓕᑦᑕᐅᔪᓐᓇᖅᑐᑦ, 

436.8 ᑕᓐᔅ ᐃᖃᓗᑦᑕᐅᓚᐅᖅᑐᑦ ᓯᑯᒃᑯᑦ ᐅᑭᐅᒃᑯᑦ ᐃᖃᓗᓕᕆᓂᕐᒥᑦ. ᐊᒥᐊᒃᑯᑎᑦᑎᔪᖅ 63.2 ᑕᓐᔅ ᐊᒻᒪ 

ᐊᑐᐃᓐᓇᐅᔪᑦ ᐃᒪᐃᓐᓇᐅᑎᓪᓗᒍ ᐃᖃᓗᒐᓱᐊᓂᕐᒧᑦ ᐊᐅᔭᒃᑯᑦ.  

 

ᑎᑎᕋᖅᑐᑦ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ– ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

 

ᐅᓪᓗᖓ:  ᔪᒪᐃ 23, 2021 


